
/maani

AGF-ip akiliisinnaajunnaarnerata kingorna tunisassiorfiit pillugit § 37 naapertor-
lugu apeqgqummut nr. 2013-162-imut akissutegaat

Inatsisartut suleriaasianni § 37, imm. 1 naapertorlugu AGF-ip akilisinnaajunnaarnerata
kingorna tunitsivinnut tunngatillugu pilersaarutaasut pillugit apeqquteqaategarpusi.
Apeqqut uannut akisassanngorlugu innersuussutiginegarpog.

Apeqqut
Naalakkersuisut ganoq sukumiinerusumik pilersaarutegarpat tunitsivegarfiit ingerlan-
ngitsut AGF-ip akiliisinnaajunnaarluni uninnikuuneraneersut pillugit?

Akissutit:

Naalakkersuisoogatigiilernissamut isumaqatigiissummi atuarneqarsinnaavoq, tunitsive-
garfiit nukittorsarneqarnissaat siunertaassasoq. Tamanna ingerlataqareersut suleqati-
galugit ingerlannegassaagq.

Naalakkersuisut kissaatigaat niogqutissiassanik pilersuinissamut ammaassisogarnissaa,
sapinngisamik ukiup ilarujussuani aalisartunut pingaartumillu tunisassiorfinni sulisorisa-
nut suliffeqarnissamik qularnaarinnissinnaasunik.

Royal Greenlandip ukiormanna tunisassiorfiit akilisinnaajunnaarsimasut pisiarisimavai.
Ullumikkut Maniitsumi Qaanaamilu tunisassiorfiit ingerlannegarput, sulissutigineqarporlu
Attumi Ikamiunilu tunisassiorfiit ukiup tullissaani ingerlannegalerumaartut. Ataatsimut
isigalugu tunisassiorfinnut akilisinnaajunnaarsimasunut tunngatillugu, tunisassiorfiit
ataasiakkaat siunissami ingerlannegalernissaat siunertaralugu Royal Greenlandip tunis-
assiorfiit ganoq aserfallassimanerat maanna nalilersuiffigimmagit. Royal Greenlandimut
siunertaavoq aserfallassimassuseq naapertorlugu nalilinerit aallaavigalugit tunitsi-
veqartitsinerit amerliartuaartinnegalerumaartut tassani niuernerpalaartumik ingerlan-
neqarsinnaasut salliutinneqgarnerisigut.

2014 aallarnerfigalugu isumaqatigiissutiginegarpoq, Royal Greenland A/S-ip kiffartuun-
neqarnissamut akiliutitaganngitsumik tunisassiorfitik ingerlatinnassagaat.

Naalakkersuisut 2014-imut ukiunilu missingersuusiorfiusuni tullerni aningaasanut inatsi-
sissatut siunnersuutiminni kiffartuunnegarnissamik isumaqatigiissutinut aningaasanik

immikkoortitaganngillat.

